
ԳԵՐԱԳՈՒՅՆ ՀՈԳԵՒՈՐ ԽՈՐՀՐԴԻ ԺՈՂՈՎԻ ՀԱՅՏԱՐԱՐՈՒԹՅՈՒ
Ն Ը  ՀԱՅ-ԹՈՒՐՔԱԿԱՆ ՀԱՐԱԲԵՐՈՒԹՅՈՒՆՆԵՐԻ ԿԱՐԳԱՎՈՐ

ՄԱՆ ԳՈՐԾԸՆԹԱՑԻ ՎԵՐԱԲԵՐՅԱԼ

Սույն թվականի սեպտեմբերի 30-ին, Մայր Աթոռ Սուրբ էջմիածնում տեղի ունեցավ 
Գերագույն Հոգեւոր Խորհրդի ժողով' նախագահությամբ Ն.Ս.Օ.Տ.Տ. Գարեգին Բ Ծայրա
գույն Պատրիարք եւ Ամենայն Հայոց Կաթողիկոսի: Անդրադառնալով հայ-թուրքական հա
րաբերությունների կարգավորման խնդրին եւ րնթացող քննարկումներին' Գերագույն Հո
գեւոր Խորհուրդր հանդես եկավ հայտարարությամբ

Գերագույն Հոգեւոր Խորհուրդր ողջունում է Հայաստանի եւ Թուրքիայի միջեւ առանց 
նախապայմանների դիվանագիտական կապերի հաստատման եւ հայ-թուրքական հարա
բերությունների կարգավորման գործրնթացր' ի խնդիր տարածաշրջանում անվտանգութ
յան ապահովման, խաղաղության պահպանման եւ համագործակցության զարգացման: 

Գերագույն Հոգեւոր Խորհուրդր դրական է գնահատում գործրնթացի շրջանակներում 
ծավալված համահայկական քննարկումներր:

Թուրքիայի հետ մեր ժողովրդի պատմական դառն փորձառության, Հայոց Ցեղասպա
նության հարցում Թուրքիայի մերժողական քաղաքականության, Հայաստանի Հանրա
պետության նկատմամբ դրսեւորած անհանդուրժող կեցվածքի, ինչպես եւ հայ-թուրքական 
հարաբերությունների նախաստորագրված արձանագրություններում տարաբնույթ մեկնա- 
բանությունների տեղիք տվող բանաձեւումների եւ գործրնթացի հետ կապված թուրքական 
կողմի հնչեցրած անրնդունելի հայտարարությունների համատեքստում Գերագույն Հոգեւոր 
Խորհուրդր բնական եւ հասկանալի է համարում Հայաստանում, Արցախում եւ Սփյուռքում 
բնակվող հայորդիների մտահոգություններր: Այս պարագային Գերագույն Հոգեւոր Խոր- 
հուրդր վերահաստատում է, որ Հայոց Ցեղասպանությունր անվիճարկելի իրողություն է, 
ինչպես եւ Լեռնային Ղարաբաղի Հանրապետության անկախության եւ արցախահայութ- 
յան ինքնորոշման իրավունքր: Մեր ժողովուրդր եւ հայրենի իշխանություններր երբեք չեն 
հրաժարվի մեր ազգային արդար իրավունքներր հետապնդելուց եւ պաշտպանելուց:

Գերագույն Հոգեւոր Խորհուրդր հորդորում է ազգի բոլոր զավակներին դրսեւորել առա
վելագույն իրատեսություն եւ շրջահայեցություն, որպեսզի խուսափենք ազգավնաս բեւեռա- 
ցումներից եւ միաբանությամբ դիմագրավենք մեր ժողովրդի առջեւ ծառացած մարտահրա- 
վերներր:

Գերագույն Հոգեւոր Խորհուրդր Տիրոջ զորակցությունն ու Սուրբ Հոգու առաջնորդութ
յունն է հայցում Հայաստանի Հանրապետության իշխանություններին, որպեսզի բարեհա
ջող հանգրվանի առաջնորդեն հայ-թուրքական հարաբերությունների կարգավորման գոր- 
ծրնթացր' հանուն մեր ժողովրդի նվիրական ու կենսական շահերի:

ՄԱՅՐ ԱԹՈՌ ՍՈՒՐԲ էՏՄԻԱԾՆԻ
ՏԵՂԵԿԱՏՎԱԿԱՆ ՀԱՄԱԿԱՐԳ


